
Na gode, Kwarai, Shugaba Coons, Jagoran Wakilai, kuma Wakilin kwamiti, bisa
ga damar da aka ba ni, domin in hanzarta bayar da shaida, a gabanka, yau, dangane
da wannan al’amari. Mun damu, Kwarai, game da irin gagarumin tashin hankalin
dake faruwa a Jumhuriyar Afrika ta Tsakiya ( TSAKIYAR AFIRKA), musamman,
irin yadda tashin hankalin bambancin adddini ke kai hari ga farar hula. Mun hada
hannu, Kwarai, da Hukumar Tsaro ta Majalisar Dinkin Duniya, da Kasar Faransa,
da sauran Kasashen Kungiyar EU, da Kawayenmu na Afrika, domin taimaka wa
KoKarin kawo Karshen wannan tashin hankali da maido da harkokin tsaro, da bin
doka da oda da kuma shugabancin mulkin demokradiya, ga Jumhuriyar
TSAKIYAR AFIRKA.

Tun lokacin da aka fara boren Seleka, da aka fara, a cikin watan Disambar da ya
wuce, tashin hankali ya barke a Jumhuriyar ta TSAKIYAR AFIRKA, a watan
Satumba, wanda ya Kara Kazancewa. Bayan watanni 10, da dakarun Musulmin
Seleke suka yi wannan cin mutunci, sai baraden Kiristoci, da aka fi sani da sunan
“maKiya balaka”, watau “maKiya adda”, suka daura damara, suka kuma fara kai
hari ga dakarun Seleka da Kungiyar Musulmi, wadanda suka zarga da hada bakin
ga irin mummnan harin da Seleka suka kai. Wannan mummunar daukar fansar ta
jefa Kasar, wadda, a da, take haKurin zaman kabilanci da addini, inda aka rika kai
hari ga jama’ar wani addini ko kabila.

Mun fito, mun tir da irin yadda Seleka suka karbe mulki, da kuma irin ta’asar
fyade da ramuwar-gayya da kashe-kashen da suka yi. Har ila yau, mun yi tir da
tayar da hankalin farar hular da Kungiyoyin “maKiya balaka” ke yi, a cikin
makonni da watannin kwanan nan. Mun kuma fito fili, da asirce, mun yi kira ga
gwamnatin Jumhuriyar Kasar TSAKIYAR AFIRKA, da ta kawo Karshen wannan
tashin hankali, ta kuma gargadi masu rura wutar tashin hankali da cin mutuncin
‘yancin dan adam, domin za su kuka da kansu. Ambassador Power ta gabatar da
wannan sakon ne, kai-tsaye, ga Shugaba mai rikon Kwarya, Shugaba Djotodia, a
wata zantawa ta wayar tarho, a ranar 7 ga watan Disamba. Don haka, ya kamata,
jama’ar duniya su gudanar da bincike, su kuma gurfanar da wadanda ke da laifi,
kuma muna goyon bayan Hukumar Tsaro ta Majalisar Dinkin Duniya, dangane da
sanya takunkumin mallakar makamai, da sanya takunkumin ga Kwamiti da kuma
Hukumar Masana, inda ta bayar da umurci ga Hukumar Bincike, da Kara zura



idanu ga aiwatar da ‘yancin dan adam, na Ofishin Harkokin Siyasar Majalisar
Dinkin Duniya, dake Jumhuriyar Tsakiyar Afirka

, da mara wa hukuncin Hukumar ‘Yancin Dan Adam, ta Majalisar Dinkin Duniya,
na KirKiro da matsayin Masana, masu zaman kansu, ga Jumhuriyar ta Tsakiyar
Afrika. Har ila yau, hukumar ta bayyana KwaKKwarar niyyarta, ta hanzarta daukar
wadansu matakai, ciki har da haramta zirga-zirgar tafiye-tafiye da rike dukiyoyin
wadanda aka samu da laifin tashin hankalin da kuma cin mutunci, a Jumhuriyar ta
TSAKIYAR AFIRKA.

Don kuma hanzarta shawo kan tarzomar, mun Karfafa goyon bayan Hukumar
Tsaro ta Majalisar Dinkin Duniya, da ta bayar da umurnin yin biyayya ga Dokar ta
Bakwai, ta Zaman Rundunar Aiwatar da Zaman Lafiya, a KarKashin jagorancin
Kungiyar Kasashen Afrika, na tsawon shekara daya, a Jumhuriyar ta Tsakiyar
Afrika, watau (MISCA), da kuma fadada yawan sojojin Kasar Faransa dake wurin,
don taimaka wa rundunar ta MISCA. Domin kuma rundunar ta MISCA, tana
amfani ne da sojoji dubu biyu da 500, dake Jumhuriyar ta TSAKIYAR AFIRKA,
a KarKashin ayyukan rundunar zaman lafiya ta MICOPAX, dake yankin, mun yi
imanin rundunar MISCA, za ta hada hannu, Kwarai, da sojojin Kasar Faransa, ta
tabbatar da tsarin da ake bukata, cikin hanzari, na kawo Karshen tashin hankalin.
Bugu da Kari, KoKarin rundunar ta MISCA game da kawo zaman lumana, shi ake
bukata, yanzu, domin fuskanta da kuma kwance sulken dakarun ‘yan ta’addan.
Manyan jami’ai daga Gwamnatin Amirka da jakadunmu, dake yankin, sun duKufa,
tare da shugabannin rundunonin Afrika, wajen bayar da gudunmawar Kasashe, na a
roke su, da su dakatar da sojojinsu, wajen kare lafiyar farar hula, a Jumhuriyar ta

TSAKIYAR AFIRKA.

Don kuma bai wa wadannan sojojin damar samun kyakkyawar nasara, nan take, za
mu ba su kayayyakin aiki, da dabarun daukar kayayyakin, ta jiragen sama, da
bayar da horo, da fadada dabarun taimakawa, da Kungiyar ta EU za ta yi, kazalika
da bayar da shawarwari ga rundunar ta Kasar Faransa, a fagen daga.

Mun lura da yadda al’amarin yake, wanda yana iya canjawa, kuma jama’ar duniya
na bukatar da su fara tsara jama’arsu, yanzu. Bisa ga wannan dalilin ne, za mu
himmatu ga taimaka wa Hukumar Tsaron Majalisar Dinkin Duniya, bisa ga
bukatar Babban Sakataren Majalisar ta Dinkin Duniya, na himmatuwa ga “hanzarta
gudanar da tsare-tsaren gaggawa, domin sake fasalin rundunar ta MISCA, ya zuwa
ga gudanar da ayyukan Rundunar Zaman Lafiya ta Majalisar Dinkin Duniya.” Za
mu kuma Karfafa jibinta, tare da ku, idan ta kasance gudanar da wannan aikin ya
dace.



Muna hada hannu, Kwarai da Kasar Faransa, wadda ta kai sojojin dubu daya da
600, a Jumhuriyar ta TSAKIYAR AFIRKA, don taimaka wa rundunar MISCA.
Kasar French da sojojin rundunar MISCA, sun duKufa ga wani aiki, mai hadari, na
kwance sulken yaKin Kungiyoyin dake artabun; wanda abin takaici, tuni jama’ar
Kasar ta France da na Jumhuriyar Kasar Congo suka fara halaka.

Mun yi dabarar da muka taimaka wa kai sojojin na Kasar ta Faransa da rundunar ta
MISCA. Ranar 20 ga watan Nuwamba, Sakatare Kerry ya bayyana cewa, kafin
majalisa ta amince, Gwamnatin Amirka, za ta bayar da dolar Amirka miliyan 40,
don taimaka wa sojojin rundunar ta MISCA, a bisa ga abinda suke da shi. Ranar 10
ga Disamba, Shugaban Kasa zai bayar da umurni ga Sakatare Kerry, na da a saki
dolar Amirka miliyan 60, don kare kayayyaki da kuma harkokin da Hukumar
Tsaro ke yi, domin bayar da taimakon gaggawa, ga Kasar Faransa, da Kungiyar
AU, da Kasashen dake bayar da gudunmawar sojojin ga rundunar ta MISCA.

Tare kuma za mu bayar da kudaden daukar kayayyakin ta jiragen sama, da manyan
makamai, da bayar da horo, da wadansu dabaru, da kuma tsarin taimaka wa sojojin
rundunar ta MISCA. Domin kuma hanzarta kai sojojin na rundunar ta MISCA,
ranar 12 ga watan Disamba, Sakataren Tsaro, Hagel, zai umurci jiragen daukar
s0joji, na da su dauko sojoji daga Kasar Burundi, wata sabuwar gudunmawar ta
s0joji ga rundunar ta MISCA, dake da Kwarewa, wajen tabbatar da zaman lafiya da
kuma kwantar da hankali, ga Jumhuriyar ta TSAKIYAR AFIRKA. A halin yanzu,
an fara kai sojojin na Kasar Burundi, wanda ake sa ran kammalawa, a wannan
makon.

Domin kuma irin munin tashin hankalin da fadan addinin yake da shi, a
Jumhuriyar ta TSAKIYAR AFIRKA, muna ta yekuwa a gidajen rediyon cikin
gida da sauran kafofin watsa labaru, don taimaka ma su, wajen fada wa shugaban
Kiristocin da Musulmi, na da su roki zaman lafiya da sasantawa da juna. An dauki
muryar Shugaba Obama, a faifai, zuwa ga jama’ar na Jumhuriyar TSAKIYAR
AFIRKA, ranar 9 ga watan Disamba, a inda ya roKe su, da su yi watsi da tashin
hankalin, su dumfari makomar tabbatar da tsaro, da mutunci, da zaman lafiya; an
kuma fassara sakon a cikin harshen Sango, ana kuma sanyawa, a tashoshin rediyo,
da dama, a ko’ina cikin Jumhuriyar ta TSAKIYAR AFIRKA. Har ila yau,
gwamnatin Amirka, na amfani da rediyon Muryar Amirka, (VOA), don tsara
shirye-shiryen da ake gabatar da shugabannin addinai, na Kasashen Amirka da
Tsakiyar Afrika, na da su isar da wadannan sakonnin, a kuma sanya su a gidan
rediyon na VOA, da sauran gidajen rediyo. Jakada na Musamman a Kungiyar
Hadin Kan Musulmi, (OIC), Ambassador Rashad Hussain, ya yi amfani da halartar
taron da ya yi, na Ministocin Kungiyar ta OIC, a ranar 10 ga watan Disamba, don



yin kira ga shugabannin Musulunci, da su kasance kan gaba, wajen yada saKonnin
ga magoya bayansu, dake Jumhuriyar ta TSAKIYAR AFIRKA, na da su kauce wa
haddasa tashin hankali. An same nanata kiran zaman lafiyar da sasantawa, na
Ambassador Hussain, a cikin wani sako daga Babban Sakataren Kungiyar ta OIC,
wanda ya yi tir da fadan kabilancin, ya kuma yi kiran zaman lafiya, a tsakanin
Kiristoci da Musulmin na Jumhuriyar ta TSAKIYAR AFIRKA.

Za mu ci gaba da bayar da taimakon agaji ga wadanda suka rasa mubhalli, a
Jumhuriyar ta TSAKIYAR AFIRKA, da kuma ‘yan gudun hijirar na TSAKIYAR
AFIRKA, dake Kasashen maKwata. Matsayin taimakon agajin a Jumhuriyar ta
TSAKIYAR AFIRKA ya yi tsauri, domin yawan jama’ar Kasar ta TSAKIYAR
AFIRKA, ya kai miliyan hudu da dubu 600, wanda mutane miliyan biyu da dubu
800, na bukatar agajin gaggawa. Yanzu akwai fiye da jama’a, rabin miliyan, da
suka rasa muhalli, a cikin Kasar, ciki har da mutane dubu 189, da suka rasa muhalli
a Birnin Bangui, a sakamakon tashin hankalin farkon watan Disamba. Bugu da
Kari, akwai ‘yan gudun hijira fiye da dubu 222, na Jumahiyar ta TSAKIYAR
AFIRKA, dake zaune a Kasashen maKwabta, cikin har da mutane dubu 69, da suka
tsere daga Jumhuriyar ta TSAKIYAR AFIRKA, a wannan shekarar, tun lokacin
da aka fara boren na Seleka.

Mun dage ga amsa kiran bayar da agajin na gaggawa. A FY 2013, Kasar Amirka ta
bayar da fiye da dolar Amirka miliyan 24, na agajin gaggawa, ga Jumhuriyar ta
TSAKIYAR AFIRKA, tare da dolar Amirka miliyan shida da dubu 200, na Karin
taimako, a cikin watan Satumba, don taimaka wa sababbin ‘yan gudun hijirar Kasar
ta TSAKIYAR AFIRKA, dake Kasashen makwata. A halin yanzu, taimakon na
Kasar Amirka, da na hukumomin agaji, da Kungiyoyin NGO, na gudanar da
harkokin bayar da kariya da wadata kayayyakin kiwon lafiya da na abinci da
kayayyakin taimakon gaggawa, da kayayyakin abincin gina jiki. Za mu ci gaba da
tsarawa, tare da sauran masu bayar da gudunmawa, da Kawayenmu, Majalisar
Dinkin Duniya da Kungiyoyin NGO, don taimaka wa wadanda, mafi yawa, ke
bukata da taimaka ma su, wajen hanzarta kai Kwararrun jami’ai da kayayyakin aiki,
domin magance Kalubalen da ake fuskanta.

Yayinda muke mayar da hankali ga kawo Karshen tashin hankalin da inganta
harkokin tsaro, duk da muke neman wadata taimakon na gaggawa, samar da zaman
lafiya, na gajere da dogon lokaci a Jumhuriyar ta TSAKIYAR AFIRKA, ya
danganta ne ga shirin mayar da mulkin farar hula, da zai shugabanci gudanar da
zaben gaskiya, da kafa halattaciyar gwamnatin demokradiya. Mun damu, matuKa,
da irin yadda shugaba rikon Kwaryar, Shugaba Djotodia, ke daukar matakan rikon
ragamar mulki. Abin ma da ya fi damunmu shine, yanke hukuncin da ya yi, na



nada ‘yan rundunarsa ta Seleka, su 10 daga cikin kwamandodi 12, na sojojin yanki,
dake Kasar, da tsarinas na horarwa da kuma sanya sojojin rundunar ta Sekela, su
dubu biyar, a soja da ‘yan sanda, da jami’an tsaro da dakarun farar gwamnati. Mu,
tare da sauran wakilan Kungiyoyin duniya, mun fada wa Shugaban RiKon Kwarya
Djotodia cewa, wannan tsarin ya saba wa Yarjejeniya ta 2121, ta Majalisar Dinkin
Duniya, wadda ke kira ga daidaitawa da kuma kyautata tsara wakilcin jami’an
tsaron Kasar ta TSAKIYAR AFIRKA.

Har ila yau, mun damu, matuKa, ganin irin yadda Shugaba Djotodia ba ya cika
alkawari, game da gudanar da zabubbuka, a watan Fabrairun 2015. Mun ci gaba da
kai turar da gwamnatin rikon Kwaryar ta Kasar ta TSAKIYAR AFIRKA, ta
amince da Yarjejeniyar Birnin N’Djamena, da tsarin mulkin wucin-gadi, wadanda
suka yi kiran da kada gudanar da zabubbuka, ya wuce watan na Fabrairun 2015, da
kuma fayyace cewa, wakilan gwamnatin rikon Kwaryar suna iya tsayawa takarar
zabe. Tuni Djotodia ya kawo tsaiko ga harkar zaben, ciki har da yin watsi da nada
wakilan Hukumar Zabe ta Kasa, da Babban Hukumar Harkokin Sadarwa, wadanda
za su kula da yin bayanai ga manema labaru, a lokacin zabubbukan. A watan
Nuwamba, Shugaban Jumhuriyar Kasar Congo, Sassou-Nguesso, wanda ya
jagoranci KoKarin shiga tsakanin, a Jumhuriyar TSAKIYAR AFIRKA, ya fito fili,
ya bayyana Kyamarsa ga duk wani jinkirin da za a yi a gudanar da zaben, da
dagewar da ya yi, ta Kalubalantar wakilan gwamnatin rikon Kwaryar dake son
tsayawa zabe.

Za mu ci gaba da lura da yankin, tare da Kungiyar Afrika da Majalisar Dinkin
Duniya da sauran masu bayar da gudunmawa, don taimaka wa harkokin na zabe.
Idan aka lura da irin mummunan al’amarin dake faruwa a Jumhuriyar ta Tsakiyar
Afrika, da lura da irin abubuwan dake faruwa, a yanzu, Ambassador Samantha
Power, da ni, mun yi niyyar yin tattaki, zuwa can, kwanan nan.

Dan Majalisar Dattijai Coons, Shugaban Wakilai, kuma wakilin Kwamiti, zan
tabbatar ma ka cewa, muna ciki, dumu-dumu, tare da Kawayenmu, na duniya, don
magance rikicin na Jumhuriyar TSAKIYAR AFIRKA. Muna fata za mu ci gaba
da sanar da kai, da kwamitin, game da irin KoKarin da muke yi. Ina fata wannan
bayanin zai taimaka wa kwamitin. Ina kuma mai farin cikin da in amsa dukan
tambayoyin da za ku yi.



